
Биоалуантүрлілікті сақтау бүкіл әлем үшін өзекті  мәселелердің бірі болып
табылады. Өркениеттің дамуына байланысты, қатты техногендік заттар,
антропогендік фактор, көліктердің түтіні, ірі зауыттардың қалдықтары әсерінен
қоршаған ортаға, биоалуантүрлілік зардап шегуде. Осы мәселелерді шешуде
биотехнологиялық әдістер қолданылуда. Микроклоналды көбейту әдісі
жойылып бара жатқан және сирек кездесетін өсімдіктер әлемінің генетикалық
қорын  көбейтуге және сақтап қалуға мүмкіндік береді. Мысалы  “Қазақстанның
Қызыл кітабының” өсімдіктерге арналған бірінші басылымында өсімдіктердің
307 түрі тіркелген. Оның ішінде- жабықтұқымдылардың 288;
ашықтұқымдылардың 2;қырыққұлақ тәрізділердің 3;мүктердің 3;
саңырауқұлақтардың 10; қыналардың 1 түрі берілген.

Қазақстанда папоротник дақылының 2 түрі “Қазақстанның Қызыл
кітабына” енгізілген (“Қазақстанның Қызыл кітабына” 1981ж).

Қызыл кітапқа енген папоротниктің бір түрі Mecodium Wright дақылын in
vitro жағдайында микроклоналды әдісі арқылы көбейту және оны ұзақ сақтау
мүмкіншіліктерін зерттеу, осы зерттеулердің негізгі мақсаты.

Микроклоналды көбейту арқылы бір экспланттан 425 папоротник
қалемшесі алынды. Үш ай аралығында папоротник қалемшесінің саны алғашқы
қалемшесінен 3 есе көбейтілді. Төменгі температурада сақталуы
мүмкіншіліктерін анықтау мақсатында, морфометриялық көрсеткіштерін зерттеу
барысында  мынадай нәтижелерге алынды. Мысалы  көптеген өсімдіктер үшін
оптимальды  болып табылатын +4°С температураға тоңазытқышқа қойылған
кезде папоротник өсіндісінің өсу қарқындылығы төмендегі кестеде көрсетілген.

1 кесте. Зерттеуге алынған папоротник дақылы - Mecodiu Wright сортының
бастапқы морфометриялық сипаттамасы

Пассаждалған
күні

Ені Биіктігі Диаметрі Жапырақ
саны

Жапырақ
ұзындығы

24.01.2013 1,6±1,02 1,3±0,9 1,4±0,9 4±1,02 1,1±0,06
25.01.2013 1,4±1,01 1,4±1,0 1,3±0,8 2±0,3 1,2±1,02
31.01.2013 1,6±1,01 1,6±1,03 1,5±0,9 6±1,6 1,0±0,2
04.02.2013 1,7±1,01 1,4±1,01 1,4±0,9 3±1,05 1,2±0,4

Зерттеулердің нәтижесінде папоротник өсіндісін сақтаған кезде мынадай
өсу белсенділігі анқталды- 10% қарқынды , 66% бірқалыпты  және 23% өсу
үрдісінің тежелуі байқалды.


